
Tillaga borgarfulltrúa Sósíalistaflokks Íslands um afnám áhrifa byggingarréttargjalds á 
byggingarkostnað félagslegra íbúða og íbúða sem byggðar eru af óhagnaðardrifnum 
leigufélögum

Á fundi borgarstjórnar þann 19. júní 2018 var samþykkt með 12 atkvæðum borgarfulltrúa 
Samfylkingarinnar, Viðreisnar, Pírata og Vinstri grænna gegn 11 atkvæðum borgarfulltrúa 
Sjálfstæðisflokksins, Sósíalistaflokks Íslands, Miðflokksins og Flokks fólksins að vísa 
svohljóðandi tillögu borgarfulltrúa Sósíalistaflokks Íslands til meðferðar borgarráðs:

Lagt er til að Reykjavíkurborg eyði verðhækkunaráhrifum byggingarréttargjalds af 
byggingu félagslegra íbúða og íbúða sem byggðar eru af óhagnaðardrifnum 
leigufélögum með því að hækka stofnframlag sitt til þessara félaga sem nemur 
álagningu byggingarréttargjaldsins.

Greinargerð fylgir tillögunni.
Borgarfulltrúar Samfylkingarinnar, Viðreisnar, Pírata og Vinstri grænna lögðu fram 
svohljóðandi bókun:

Þegar stofnframlögum er úthlutað er tekið tillit til byggingarréttargjalds og veittur 
styrkur á móti byggingarréttargjaldinu. Stofnframlög sveitarfélagsins nema 12% af 
andvirði íbúðar en stofnframlög frá ríki eru 18%. Ef Reykjavíkurborg myndi gefa eftir 
byggingarréttargjaldið væri stofnframlag borgarinnar orðið í reynd 24% af andvirði 
íbúðar og jafnvel meira og þar með talsvert hærra en framlög ríkisins. Stofnframlög 
borgarsjóðs hafa numið yfir milljarði á ári frá fyrsta heila ári eftir gildistöku laganna 
um almennar íbúðir eða alls um 3,5 milljarðar. Ef byggingarréttargjaldið yrði gefið 
eftir þyrfti að fjármagna það með lántöku.

